
R E V I S T A  Q U I N C E N A L  D E  C R E N T E S  G A L E G O S

A terra vai dando froito por si mesma  

Coordinadora Galega de Equipos de Normaliza-
ción e Dinamización Linguística, 

Queremos galego,

Cambia Galicia, 

Prolingua, 

A Mesa pola normalización linguística,

Blogues pola lingua,

eu.gal,

Blogaliza,

Benfalado,

Bienio Irmandiño,

Cómpre sumar a prol da lingua
Irimia, 

Manifesto: Galego, patrimonio da Humanidade,

Ciberirmandade da fala,

Real Academia Galega,

Galiza Indymedia,

A.C. Fontaira,

Queremos galego,

Cabozo, rede social,

Consello da cultura galega,

Manifesto pola hexemonía social do galego,

Manifesto dos científicos galegos no exterior,

chuza,

galipedia,

etcétera, etcétera, etcétera.

O trasno  A lingua ceiba ben se lambe
Daniel López  Muñoz

Nobel da Paz 2009. Premio ou investimento?

en natural e fluído castelán azanfoña-
do, con sete vogais. 

Abriuse despois unha quenda de pa-
labra, que comezou unha nai inmi-
grante –cousas do ensino público e 
aconfesional, que é o que realmente 
cumpre aquel principio tan propio 
das tradicións relixiosas de acoller ao 
extranxeiro. Despois intervimos nós. 
Fixémolo en natural galego, por aqui-
lo de non andar brincando. E como se 
fose un clic, a partir dese momento o 
mapa linguístico do grupo mudou. O 
titor ceibou a lingua, que tiña música 
propia. E a xente que foi intervindo 
tamén foi deixando que a fala asoma-
se tranquila e segura, de maneira fluí-
da, como se a veda estivese aberta.

Téñoo observado ben veces. Dá a 
sensación de que a lingua invisible 
está agardando que se abra un por-
terliño de normalidade. Unha descul-
pa. Unha pequena transgresión e pro-
dúcese esa reacción: as linguas, cada 
quen co seu acento e as súas palabras 
persoalísimas, bótanse fóra do curro 
da diglosia! Un escándalo!

E desta volta quizais aínda máis cla-
ramente. Mesmo algunha xente que, 
téndoa de seu, tiñamos observado 
que non adoitaba usala. El non será 
que o conflito inventado polos pseu-
dobilingües está “activando” unha 
certa dignidade adurmiñada por tan-
ta harmónica harmonía?

Leo que Agustín Bahamonde, un de-
putado do PP, en declaracións a ANT, 
ve normal que os defensores do ga-
lego “artellen a súa defensa” pola 
“ofensiva” que se está a dar desde 
sectores castelán falantes. Que escán-
dalo! Ben está que no partido gober-
nante tamén se abran portelos e men-
tes e que, cando menos, o sentimento 
galeguista fose algo transversal, pre-
sente en todas as formacións. 

Por certo, a intervención da nai in-
migrante tamén é digna de mención. 
Quixo manifestar que quería que o 
seu fillo cursase galego e non se exi-
mise del. Ao contrario, pediulle ao ti-
tor que lle dese material de reforzo, 
para practicar os verbos que en gale-
go se conxugan de xeito distinto. 

A foto que fala

Foi a xuntanza no instituto, cos 
outros pais e nais e o titor do rapaz, 
a que me deu que cavilar de novo na 
doenza esta da lingua azul e branca, a 
xeito de sociolingüista de beirarrúa e 
corredoira, que un hobby do máis en-
tretido nesta vicerrepública do grelo. 

O profesor, noviño e estupendo, co-
mezou a falar e a presentar, a dicir e 
programar, a detallar horarios e crite-
rios de avaliación. Fíxoo con solven-
cia, con claridade e sentidiño. Fíxoo 

Editorial  Resarcir

Rumores de esperanza 
Xan Guillén

Hai fidelidades que matan. Nos partidos pódense xerar dinámicas ben perigosas cando non se busca o interese xeral por 
riba do da propia organización: prémiase o servilismo e a fidelidade cega, compénsanse os servizos prestados ás siglas 
sen mirar polos modos e maneiras e incentívase a “eficacia” recaudatoria e electoral. Por iso chéganse a crear monstros, 
chámense Roldán ou Gürtel.  

O caso da trama Gürtel ten toda a traza de ser dunha gravidade extrema. Xa non hai desculpa, agora que o sumario é 
público; xa non vale co discurso vitimista “deses xuíces malos e de esquerda que non nos miran ben”.  

Deberiamos mirarnos no espello da Italia de Berlusconi e ver con claridade a onde non queremos chegar. Hai perigosos 
elementos coincidentes na “cultura” que rodea a pallasada berlusconiana e a entroidada gürteliana do contorno do PP: 
subornos de deseño, reloxos de 25.000 euros, coches modelo “Infinity FX50” (que se mercan por 65.000 aínda que valen 
80.000), traxes exclusivos, festas con prostitutas de “alto standing”.  

Entre tanto, nese contorno, o fraude e a evasión fiscal faise norma. É o imperio do negro e da caixa B. O tal Correa, 
don Vito, xefe da trama, cun patrimonio persoal evadido no estranxeiro non menor de 50 millóns de euros (oito mil 
trescentos millóns de pesetas das de antes) era, fiscalmente falando, un pobre de pedir. Porque os cartos da corrupción, 
como os do narcotráfico, teñen, ademais, ese segundo gran inconveniente: non tributan nada para pagar escolas, servizos 
sociais e médicos do SERGAS.

Por iso neste caso a palabra clave é resarcir. E iso, que lle toquen os fondos suízos, é o que realmente lles doe. 

Resulta chocante que se reclame austeridade e se recorte no gasto público cando se goberna, pero que desde propia or-
ganización política se sexa moito máis laxo con esas amizades perigosas e as súas tramas, favores, caixas fortes e contas 
secretas. 

Tamén resulta escandalosa a “discreción” da Igrexa, tanto da italiana –que algo tímido dixo- como da española –que non 
se pronuncia-, cando esas falcatruadas son armadas polo partido “afín”. Tristes profetas os destes tempos.

Coñeces ao inspector Leo Caldas? 
Non me digas que a estas alturas da 
túa vida non coñeces nin a Leo Cal-
das nin a Estévez? Realmente non 
mo podo crer. Xa estás correndo á 
librería máis próxima e solucionando 
este problema. Estouche falando das 
dúas historias policiacas creadas polo 
escritor galego Domingo Villar. Coma 
toda boa novela policiaca forma par-
te dunha serie que comezou coa pu-
blicación da novela “Ollos de Auga”. 
Hai uns meses esta serie continuou 
con “A praia dos afogados”. Tanto 
unha como a outra teñen como lugar 
de desenvolvento Vigo e arredores 
(incluso na última novela aparece o 
noso querido Aguiño). Son como as 
boas novelas policiacas: entretidas, 
para pasar un bo rato� pero ademais é 

que está ben escrita. De aí o seu éxi-
to. A verdade é que Domingo Villar 
está a gañar un cento de premios e 
recoñecementos. As súas novelas son 
traducidas a diferentes idiomas e é li-
der de ventas en feiras do libro e nas 
mellores librerías. 

Non é só bo que un autor teña éxito. 
O que tamén é bo que esta obra teña 
as súas primeiras edicións en galego 
e que estas edicións se vendan coma 
churros. Sen dúbida é unha mostra de 
que a literatura galega madura e pro-
gresa. Agora non só temos libros bos, 
malos e regulares. Xa empezamos a 
ter grandes éxitos editoriais. Libros 
que gusta ler para pasar un bo rato 
na praia, no autobús ou na cama an-
tes de durmir.  Invítovos a ler as súas 
novelas. Habedes de pasalo ben.  

Deberiamos mirarnos no espello da Italia de Berlusconi e ver 
con claridade a onde non queremos chegar

O 31, véspera de Santos, van 
soterrar con dignidade, na 
Fonsagrada, os restos do Co-
mandante Manso e 11 membros 
máis do Batallón Galicia, ex-
humados nas foxas comúns do 
Acevo, pola Asociación para a 
RECUPERACIÓN DA 
MEMORIA 
HISTORICA. Non puide-
ron entregalos ás familias pola 
imposibilidade de recoñecer 
a cada un deles. Un grupo 
anarquista asasinado polos 
falanxistas, cando viñan de 
defender Asturias do golpe de 
estado. Quedan dous corpos 
por recuperar. De por parte, o 
Goberno de Madrid vai identi-
ficar e censar os soterrados no 
Val dos Caídos, e entregalos ás 
familias. Na foto, a homenaxe 
a 11 veciños de Ordes, asasi-
nados na tapia do Cemiterio de 
Boisaca, en Santiago, no 1937.  

O 24 son as Xornadas sobre 
Europa e o CAMBIO 
CLIMÁTICO en Ferrol, 
organizadas polo Instituto de 
Investigacións Científicas e Eco-
lóxicas. A Ría do Ferrol, na foto, 
é o punto máis negro de Galiza 
polos vertidos salvaxes, mesmo 
de metais pesados e de indus-
trias coma Reganosa. A desfeita 
alóngase por toda a costa, 
como a macrourbanización 
Anácara de 1300 vivendas, en 
Miño, ou o peirao deportivo de 
Mera. O emporcallamento dun 
dos sinais da paisaxe, clama 
ao ceo, no preludio da XV 
Conferencia sobre o Cambio 
Climático para remprazar os 
obxectivos do protocolo de 
Kioto que remata no 2012.

O 14, “Día Internacional para a 
Redución dos DESASTRES 
NUCLEARES”, actualiza 
o debate sobre a nosa depen-
dencia enerxética. A renovábel 
xerou no 2007 un 23% do total 
da electricidade, un 3% máis ca 
todas as centrais nucleares xun-
tas. Isto, no ano no que a emi-
sión do CO2 foi máis grande, 
pero os efectos do plutonio son 
máis nocivos. Hai 146 reactores 
activos en Europa (31 menos 
que hai 20 anos), 8 en España, 
e no 2008 non se conectou nin-
gún novo. Para poder producir 
o 50% da enerxía do mundo, 
terían que multiplicarse por oito, 
o que chegaría a esgotar o ura-
nio, e as alternativas renovábeis 
urxirían aínda máis.

O 7, a Comunidade do Mosteiro 
de Samos é agasallada pola 
CRUZ VERMELLA de 
Sarria, pola acollida a desva-
lidos e peregrinos dende fai 
1500 anos. A maior institución 
humanitaria, que cumpre 151 
anos o día  26, foi fundada en 
Xenebra por Henry Dunant. 
Celébrase o labor de mulleres e 
homes voluntarios, coma Helena 
Alba das Nogais, na foto, dele-
gada da Cruz Vermella para a 
súa consolidación en Gambia. 
Xa antes colaborou na de Níxer 
en seguridade alimentaria nun 
dos cinco países máis pobres. 
Buscando que sexan eles os que 
tiren para adiante coa ONG, 
sen paternalismos.

ANO de ELECCIÓNS, 
dende o 25 en Uruguai, ata as 
de Brasil un ano despois, un 
país intrépido, como demostra 
na crise de Honduras e no triun-
fo olímpico. E polo medio presi-
denciais neste pobo, Chile, Boli-
via, Costa Rica e Colombia, así 
coma lexislativas en Venezuela. 
Chávez, Morales e Correa, sen 
alternativa, pois a oposición 
patexa, sen programa. As 
consecuencias non son homoxé-
neas, pero mantéñense as gran-
des tendencias de comezos da 
década. Na foto, inauguración 
da nova sede do Patronato da 
Cultura Galega en Montevideo, 
cerne da nosa identidade, co 
programa de radio “Sempre en 
Galicia”, dende 1950. 
 

Tráxico, o cadáver dun obrei-
ro romanés de Lugo estivo un 
mes sen ser repatriado.  Os 
cidadáns dese país, pasaron de 
452 a 1141. Son máis portugue-
ses, seguidos de colombianos 
(1242) e brasileiros (1205). Hai 
730.000 ROMANESES 
no estado (cen mil no paro). 
No 2009 as investigacións 
denunciaron a explotación de 
mulleres: 39% romanesas e 29% 
brasileiras Medra o tráfico de 
mulleres obrigadas á prostitu-
ción, coma escravas. En 460 
actuacións ao longo de catro 
anos, en Galiza, o 95,95% das 
1847 vítimas eran estranxeiras: 
51,36% brasileiras e 12,40% 
romanesas. Hai 8543 mulleres 
exercendo prostitución (uns 400 
clubs de alterne). 

O 28 estrease ‘Señora de…’, 
dirixida por Patricia Moreira, e 
producida por Raio Verde na 
Semana de CINE de Valla-
dolid, con subtítulos en castelán 
e inglés. É a historia de 13 mu-
lleres -entre 300 enquisas- que 
sufriron o franquismo. Convérte-
se nun “documental da lingua” 
e da memoria pola fidelidade 
á fala de cada comarca dende 
a vida cotiá. Está a celebrarse 
o VII Festival Amal nos 25 anos 
da Fundación Araguaney Ponte 
de Culturas, cunha presenza 
significativa de filmes tamén di-
rixidos por mulleres que inciden 
no seu papel no mundo árabe. 

O 9, o 50º cabodano da morte 
de RAMÓN CABA-
NILLAS, vén precedido polas 
II Xornadas “Cabanillas e a 
escola” convocadas por Can-
dea, os ensinantes do Salnés, 
do 26 ao 30, en Cambados, o 
seu berce. Urxe loitar pola nosa 
fala, baixo a guía do “poeta da 
raza”, pois inzan as insidias e 
mesquindades, contra a nosa 
cultura, como acontece co ata-
que a Galaxia, pola campaña 
de normalización Bocaberta. A 
editorial estreárase co libro de 
Cabanillas Antífona da cantiga 
(1951), despois de anos de si-
lencio do seu autor, provocados 
pola guerra e a ditadura. 

Din os físicos que a velocidade é unha cousa relativa, que se imos no coche con 
outra persoa, verbo dela estamos parados, máis verbo da farola de fóra imos 
escentellados. Acaba de ser publicada listaxe da ONU (sobre datos do 2007) 
de países ordenados en función da súa calidade de vida. Para facela mídense 
parámetros coma a esperanza de vida, o dereito á educación e sanidade de bal-
de, a riqueza económica... Neste ranking, España seica está no posto número 
15, entre os primeiriños. 

Mais non podemos deixar de preguntarnos como se medirían a felicidade 
mundial desde este organismo, e en que posición quedaría cada quen, se as 
culturas e os países dos que se parte como referencia fosen Bolivia ou Nixer, 
por poñer dous modelos dispares. Ou se queredes, como se amañan para ser 
felices os que son felices con menos cousas, con máis vagar, con máis tempo, 
con máis parolar, etc, ... Porque en contra do que nos queren facer crer hai 
moita xente feliz no Sur.

Probablemente coincidirían en factores como o da educación ou a sanidade 
pero, serían os cartos que manexamos un factor decisivo (cando menos a partir 
dun mínimo básico imprescindible)? Priorizarían a esperanza de vida a xeito 
de record Guiness de permanencia no planeta, incluíndo unha desmesurada 
maquinaria para manter a vida artificial e indignamente? Se cadra, ocórrese-

Opinión  Os sistemas de referencia
López & Turnes

nos, contabilizarían como unha medida desa calidade vital o número de días de 
festa do calendario, a cantidade de ansiolíticos e antidepresivos que se consu-
men en cada país cada ano, a polución á que están sometidos, a presión para o 
consumo que sofren na infancia, o acompañados ou útiles que se senten vellos 
e persoas con problemas físicos ou mentais, o número de horas de folganza das 
que gozamos cativos e non cativos cada día para enredar libremente (coñece-
mos xa casos nada extremos de nenos e nenas que se senten desorientadas e sen 
saber como facer se se lles di que poden xogar un rato sós, aínda que si saben 
idiomas, piano, dominan a natación e unha morea de cousas máis). Quen sabe, 
se cadra un día descubrimos que é a farola a que corre que se esmendrella...

Opinión  Os sistemas de referencia
López & Turnes

O Peto do Santo Antón 
Rubén Aramburu

Moito me gusta ese cachiño do evanxeo no que Xesús vai á casa dunhas amigas, 
Marta e María que non sabemos ben quen eran, pero si que eran mulleres de 
aldea. Canta leria nos deron con que se era unha explicación da vida activa e da 
contemplativa…Para min que Xesús fala de aprender a escoitar, que é o máis im-
portante, e logo xa activarás ou contemplarás ou o que sexa. Escoitar a unha per-
soa é comezar a querela, e só escoita de verdade quen quere de verdade. Xesús 
convídanos a escoitar a Deus a través de moitas cousas, non só de palabras. A ve-
lliña do templo, o meniño que aperta, o grao de mostaza, o lévedo na masa…son 
falares de Deus, como os rostros da xente, as cousas que pasan, os encontros…

Quedamos en Compostela co Bispo de Partenia, J. Gaillot. Compartimos mesa e 
experiencias.

Gustoume a capacidade humilde de escoita que ten este bispo e sobre todo a súa 
mirada. É unha mirada que acolle. Daba a impresión de que nos coñecía desde 
hai tempo, e preguntaba polas nosas cousas con moito interese. Falamos da pasto-
ral, da igrexa, do sufrimento e ata da catequese. Quedei cunha frase, que supoño 
é vella pero eu non a coñecía: a catequese cos nenos é escribir na area, a dos adultos 
é gravar na pedra. Ten toda a razón. Oxalá houbese moitos grupos de adultos nas 
nosas parroquias que ademais de ir á misa, se reunisen para estudar, compartir, 
facer oración; serían a pedra da comunidade.

O tío Xaquín de Roca, di que lle quedan oito centímetros. Compara os anos da 
vida cun metro. Pero eses 8 centímetros están cheos de proxectos como o da Escola 
da Saúde. Ter saúde é moito máis que non estar doente, é estar alegre e esperan-
zado. Fíxome gabear un monte para descubrir un tesouro: a paisaxe da bocana 
da Ría de Ferrol. Cousa bonita! Contou varios chistes, e mirando para eses rapaces 
que mercan pantalóns rompidos e moi caros, dixo: non te das conta de que é un 
insulto aos pobres?.

Xa ves amigo, é certo que se pode escoitar a Deus en tantos sitios, como na casa 
de Marta e de María, ou de Gaillot, ou Xaquín de Roca.

No mes de agosto estiven en Colom-
bia. Fun aló para un traballo acadé-
mico na Universidade Javeriana de 
Bogotá; unha universidade dos xesuí-
tas cun enorme campus de dezasete 
facultades e preto de 30.000 alumnos, 
que é con razón das tres máis impor-
tantes do país. Houbo ben máis nesta 
viaxe; a experiencia foi rica e intensa, 
unha inmersión na realidade deste 
país cunha situación ben máis posi-
tiva do que ten fama fóra, aínda que 
teña moita xente na miseria.

A universidade: calidade e liberdade

O traballo académico foi a partici-
pación no tribunal dunha Tese de 
Doutoramento en Teoloxía e dar un 
curso de posgrao en Teoloxía, xunto 
cunhas conferencias na Universidade 
Javeriana e outras na mesma cidade: 
na Universidad de La Salle e nun en-
contro de Pastoral Universitaria na 
Conferencia Episcopal Colombiana. 
Un programa moi apertado, algún día 
case esgotador; pero un traballo moi 
grato no que quedamos mutuamente 
contentos eles –tal como me dixeron 
e me escribiron logo- e máis eu. Par-
ticularmente, o curso sobre experien-
cia de Deus e discurso sobre Deus, o 
encontro cos profesores do Seminario 
de Relixións comparadas e co grupo 
de Ecoteoloxía -que traballaran un 
vello texto meu-, e unha conferencia 
aberta para toda a xente de dentro e 
fora da universidade que levaba por 
título: “Unha espiritualidade ecolóxi-
ca que chama a unha nova maneira 
de concibir a Deus e ao Mundo e a 
nosa relación con ambos”. Tamén ti-
ven un gratísimo encontro coas mu-
lleres do grupo “Teoloxía e xénero”, 
moitas delas docentes na Universida-
de Javeriana.

  Colombia, entre a vida e a morte 

A cruz na capela dunha comunidade Eldorado

Victorino e J. L. Meza no cerro de Monserrate

A eucaristía nun barrio de Bogotá: o 
Deus de vida e os ídolos de morte 

Non estiven só no ámbito universi-
tario, tamén fixen algo de turismo e 
compartín a vida de dous dos barrios 
máis pobres de Bogotá: Eldorado e 
Guacamayas. Neles participei nas ce-
lebracións dominicais das súas comu-
nidades parroquiais. 

Na parroquia de Santa Edit Stein, en 
Guacamayas, no sur-oriente de Bo-
gotá, presidín a eucaristía e escoitei 
a Pedro -o seu párroco, moi querido 
pola comunidade- de recentes “bala-
ceras” entre grupos de rapaces novos, 
con varias mortes. Foi unha das euca-
ristías máis vivas da miña vida; moita 
xente, e unha participación moi ac-
tiva. Certamente, non é o mesmo en 
tódalas igrexas. Alí fixemos xuntos 
a reflexión sobre a Palabra de Deus 
que escoitamos: as verbas de Xesús 
aos discípulos de se tamén eles que-
rían irse, e de Pedro dicíndolle que 
onde ían ir atopar unhas palabras de 
vida como as súas (Xn 6, 60-69); e o 
fermoso texto da xuntanza de Xosué 
co pobo en Xiquem. El dilles: “Esco-
llede hoxe a quen queredes servir...”. 
E o pobo responde: “Lonxe de nós 

Victorino Pérez

Para non perder o sur  Colombia, entre a vida e a morte 

seu “recordado como exemplo de 
corrupción”. Afortunadamente, a este 
corrupto rexedor sucedeuno Sergio 
Fajardo, un político independente 
que viña da universidade e conse-
guira unificar a moitos sectores da 
cidade. Con el baixaron as estatísti-
cas de violencia, medrando a paz e o 
progreso na cidade; sobre todo para 
os sectores máis pobres. Propuxo un 
novo modelo de administración com-
prometida coa cidade, libre de co-
rrupción e convencida da necesidade 
de educar e elevar o nivel cultural dos 
seus habitantes. “No seu período, a ci-
dade cambia de cara”; máis que pola 
magnitude das obras externas, moi 
importante, porque “comeza a sentir 
un gran alivio”. “O que onte era feo, 
temible, desagradable, lugar de trán-
sito limitado, hoxe é un sitio apraci-
ble, fermoso, que convoca ao encon-
tro, á tranquilidade e ao goce”, dime 
Juan Felipe. 

Con todo, Medellín e o país enteiro 
necesitan “coidado, tino, sabedoría e 
menos garrote e mentiras”, como me 
dicía tamén o meu “paisa”. Alí, como 
aquí e por todo o mundo, imponsew 
unha política pacífica, honrada e inte-
lixente; fiel á Vida.

da o 80% dos curas e monxas colom-
bianos. Sen embargo, a súa sona fóra 
non é precisamente de cidade da paz, 
senón de violenta e moi perigosa. 
Pero as cousas foran cambiando nos 
últimos tempos. Cos fermosos versos 
de Ron Ridell -un poeta neozelandés 
que foi parar a Medellín e me regalou 
un poemario-: “En los calabozos del 
desespero,/ de súbito hay aire nuevo./ 
Las palomas emprenden vuelo día 
y noche,/ llenando los cielos de fina 
luz”(El milagro de Medellín y otros 
poemas).

Juan Felipe Jaramillo, monxe zen co 
que trabei amizade, dicíame que Me-
dellín, a “cidade da eterna primavera”, 
amable e podente, foi tamén “a cida-
de do terror”, pola guerra cega decla-
rada hai vinte anos polos cárteles da 
droga en loita contra o estado. Sumá-
base a eles o conflicto armado entre a 
guerrilla (FARC, ELN…), o exército 
e o movemento paramilitar (Autode-
fensas Unidas de Colombia), apoiado 
polas forzas do estado e unha parte 
da cidadanía; este multiplicaba a vio-
lencia con máis bombas, secuestros, 
destrucción....

A comezos da década actual, con Al-
varo Uribe na presidencia, o alcalde 
de Medellín era Luís Pérez, un afín 

arredármonos do Señor para 	 s e r -
vir a outros deuses... o noso Deus 
sacounos da escravitude de Exipto” 
(Jos 24, 1-18).

A xente logo comprendeu e manifes-
tou de viva voz a contraposición ac-
tualizada entre o Deus de vida e os 
deuses de morte (a violencia, a avari-
cia polos cartos, a insolidariedade...) 
Eles comprenderan moi ben o que 
afogaba as súas vidas e o que lles po-
día dar vida: a violencia de cada día, 
fundada sobre todo no feito de que 
valen máis os cartos que as vidas dos 
pobres, a corrupción política, social 
e mesmo relixiosa... e os valores de 
Xesús. A violencia fixo que Colombia 
gañara a triste fama de ser dos países 
máis violentos do mundo; aínda que 
no presente as cousas non están tan 
mal como hai vinte anos.

Medellín, de cidade cercada polo ho-
rror á unha nova primavera

Tamén estiven uns días en Medellín 
para dar unha conferencia sobre espi-
ritualidade e mística hoxe e participar 
nunha mesa redonda interrelixiosa. 
A conferencia e a mesa redonda fo-
ron no centro xesuíta “Fe y Culturas”, 
pero estaba organizada pola Funda-
ción zen “Montaña de silencio”. Foi 
un encontro gratísimo cunha nume-
rosa e variada concorrencia; o mesmo 
director do centro dixo alí que nunca 
tiveran tal cheo. Fórame recoller na 
véspera ao aeroporto de Rionegro 
o P. Guillermo, abade do convento 
benedictino de Guatapé, na selva; 
ía acompañado do P. Eduardo, un 
monxe vinculado á comunidade, pero 
que leva máis de vinte anos de ana-
coreta, no bosque; con eles compartín 
un día magnífico.

Medellín é a segunda cidade do país; 
na terra dos “paisas”. Ten fama de ser 
a máis católica de Colombia, poboa-
da por xente boa e tan relixiosa que 

Victorino co monxe zen e o anacoreta benedictino

Victorino Pérez

Para non perder o sur  Colombia, entre a vida e a morte 

Un grupo de militantes anti-nuclear preséntase todos os meses diante do 
Ministerio da Defesa, en París. 

Manteñense en silencio, durante unha hora, vestidos de negro, con más-
caras brancas sobre o rostro. É impresionante! Sosteñen unha gran faixa 
sobre a que se le: “Pola abolición das armas nucleares.”

Convidáranme a encontrarme con eles à saída do metro, perto do Ministe-
rio da Defensa. Están aliñados, inmóbiles e en silencio, con aquelas másca-
ras que evocan a morte.

De 3 a 6 de Agosto, fixeran folga de fame en Taverny, perto de Paris, diante 
da base do comando da forza nuclear. Despois reuníranse diante do Muro 
da Paz, no Campo de Marte, para conmemorar os bombardeos de Hiroshi-
ma e Nagasaki e esixir que o mundo sexa liberado das armas nucleares.

Todos os meses repiten o apelo do Presidente da Cámara de Hiroshima, 
para que sexa asinada unha convención de eliminación total das armas 
nucleares ate 2020.

Fico en pé, con eles, en silencio. Admiro a súa coraxe e determinación. Un 
coche da policía municipal está estacionado moito perto de nós. Estamos 
a ser vixiados.

 É a hora na que os funcionarios saen do Ministerio da Defensa. Pasan por 
nós con indiferenza, como se non existisemos. Ten ollos e non ven. Excepto 
unha moza, que para e pregunta, sorrindo: “Ten información para me dar? 
Como traballo no ministerio, síntome interpelada.” 

A rapazada é, coma sempre, marabillosa. Ten ollos que ven e interésanse 
inmediatamente por aquel estraño espectáculo. Mais os pais afástanos sen 
máis cerimonia.  Nada hai nada que ver por aquí.

Horizonte Universal  
Partenia ( Mons. Jacques Gaillot)

Pola abolición das armas nucleares

Chegará un día en que unha in-
vestigación dilixente e prolonga-
da sacará á luz cousas que hoxe 
están agachadas. A vida dunha 
soa persoa, aínda que estivese 
toda ela adicada ao ceo, sería 
insuficiente para investigar unha 
materia tan vasta… Por iso este 

coñecemento só poderá desenvolverse ao longo de su-
cesivas idades. Chegará unha época na que os nosos 
descendentes quedarán asombrados de que ignoráse-
mos cousas que para eles son tan claras… Moitos son 
os descubrimentos reservados para as épocas futuras, 
cando xa estea borrada a lembranza de nós mesmos.
O noso universo sería unha cousa moi limitada se non 
ofrecese a cada época algo que investigar… A natureza 
non revela os seus misterios dunha vez para sempre.

Séneca, Cuestións naturais. Libro 7, século I.

Seiscentos mil alcohólicos foron in-
ternados en España en 1978, e o 
número non deixou de medrar den-
de aquela. Naquel momento todo o 
mundo se escandalizaba da inclina-
ción da mocidade cara o porro, pero 
poucos erguían a súa voz contra estas 
drogas permitidas.

Xa falamos en Irimia hai un ano (nº5) 
do alcolholismo e das súas funestas 
consecuencias persoais, familiares e 
sociais: aniquilamento do individuo, 
destrución da familia e perigosidade 
social.

Ás furtadelas

Como diciamos onte...

www.wdl.org. 
Enlace coa Biblioteca Dixital Mundial, 
que pon á nosa disposición, de xeito 
gratuíto e en formato multilingüe, ma-
teriais fundamentais de culturas de todo 
o mundo. 

www.epdlp.com.
El Poder de la Palabra é unha web adi-
cada á prosa poética. Atoparás nela frag-
mentos de textos literarios, biografías e 
imaxes dos autores e tamén, para acom-
pañar, recomendacións de películas, 
música e obras de arte.

www.books.google.es. 
Outra forma de acceder aos libros. Se o 
libro non está protexido, podemos lelo 
a través da rede. Se está protexido polo 
autor, temos acceso a algunhas páxinas e 
aos datos para poder conseguilo.

A Peneira. Irimia nº58 
(12 decembro 1982)
A Peneira. Irimia nº58 A Peneira. Irimia nº58 

En Galicia desgraciadamnte somos 
dos primeiros en alcoholismo (por 
suposto, que non están internados 
todos os que son, non collerían nos 
centros) E cunha nota especialmente 
triste e pouco frecuente noutra zonas 
do estado español: o alcoholismo nas 
mulleres.

Seguiremos destragando as nosas 
vidas confomr imos valeirando bo-
tellas? Tan pouco aprezo lle temos á 
vida para ila destruíndo desta manei-
ra, anque sexa moitas veces ca escusa 
do alterne social? E que non se pode 
falar sen ter a botella ó lado?

Para coñecer: andar ou ler 
Clodio González Pérez

San Xaquín das illas Ons

Igrexa e escolas de Ons.

Igrexa parroquial de San Xaquín 
das illas Ons.

O pequeno arquipélago de Ons, que 
defende da furia do océano á ría de 
Pontevedra, consta de dúas illas, Ons 
e Onza ou Onceta e varios illotes (A 
Freitosa, O Sentolo, O Cairo, etc.). 
Dende o 2002 forma parte do Parque 
Nacional das Illas Atlánticas, creado 
o dito ano. 

Habitado polo ser humano dende 
moi antigo, como testemuñan os 
vestixios paleolíticos e da idade dos 
metais, a existencia de dúas acrópoles 
castrexas e algúns restos de época ro-
mana. As illas Aunios, nomeadas así 
por algún escritor clásico, como Pli-
nio, puideron albergar na idade Me-
dia unha comunidade relixiosa (ana-
coretas ou monxes), coa que estaría 
relacionado o sartego antropomorfo 
do illote da Laxe do Abade ou Laxe 
do Crego. 

En Ons (a illa máis grande é única 
habitada) hai nove aldeas, das que a 
principal é a do Curro, onde se ato-
pan a igrexa, a escola, restaurantes, 
bares e tamén o porto. Quizais a épo-
ca en que contou con máis habitantes 
fose logo da Guerra Civil de 1936-
39, con máis de cincocentos en 1955, 
construíndose daquela a igrexa, como 
anexo da parroquia de Santa María 
de Beluso (Bueu), e unha escola pú-
blica. Nos anos sucesivos empezaron 
a diminuír de tal xeito que en 1986 
non residían de seguido máis de 16. 
Na última década recuperouse a po-
boación, pero aínda non chega a un 
cento de persoas. 

 No século X o rei Afonso III dooulle 
o arquipélago á igrexa de Santiago de 
Compostela, que o posuíu ata o sé-
culo XVI en que pasa a unha familia 
aristocrática. Así permaneceu ata que 
o merca Manuel Riobó en 1929 (logo 
perseguido polos franquistas por des-
tacado republicano, rematando por 
suicidarse na mesma illa en 1936). O 
ano 1943 é expropiado polo gober-
no e pasa a depender do Instituto 

Nacional de Colonización (INC), do 
IRYDA e, por último, do ICONA, ata 
que é transferido en 1982 á Xunta de 
Galicia, que tivo que indemnizar aos 
herdeiros do último propietario, pois 
os  habitantes son “colonos”, nunca 
foron, nin tampouco son hoxe en día, 
donos da terra que traballan nin das 
casas en que viven.

A principal actividade dos veciños 
é dende sempre a pesca, xunto coa 
agricultura que se practica na parte 
da illa que dá cara á ría de Ponteve-
dra, a resgardada dos ventos atlánti-
cos, e algún gando. As capturas vén-
denas nas lonxas de Bueu e Cangas 
do Morrazo. 

Polo relixioso sempre dependeu da 
parroquia de Beluso (Bueu), pero  
como no inverno nin o párroco podía 
ir alá nin os veciños saír da illa, na 
época de máis poboación acordouse 
crear un anexo dependente da ante-
rior, abaixo a advocación de San Xa-
quín.  

A situación socio-económica das illas 
trocou ao facerse cargo o INC, crea-
do en 1939, xurdindo entón un núcleo 
que non semella en nada aos vellos, 
nin costeiros nin tampouco do inte-
rior. Foi como se transplantasen un 
poboado construído polo devandito 
instituto en Extremadura ou Anda-
lucía: casas brancas, igrexa branca de 
liñas modernas e ata un silo para gar-
dar trigo, que case non se cultivaba na 
illa. 

O templo é unha construcción espu-
ria, igual que o resto das obras que 
se fixeron na década dos anos sesen-
ta do século pasado, pero moi digno 
de ser conservado, antes de que deán 
conta da súa estructura de formigón o 
vento circio e a brétema salobre que 
petan de cote contra el. Merece este 
especial coidado por se tratar dun 
exemplar único en Galicia (non teño 
coñecemento de que haxa algún máis 
semellante), polo pórtico enfeitado 

Para coñecer: andar ou ler 
Clodio González Pérez

con oito escenas bíblicas e unha gran 
cruz inscrita nun círculo cos  símbo-
los dos catro evanxelistas, pintadas 
en cor azul sobre azulexos. A obra, de 
gusto estilístico moi propio das déca-
das dos anos cincuenta e sesenta do 
século XX, está asinada polo pintor  
“Cárdenas” o ano 1966, cando a illa 
xa empezaba a perder poboación.  

Non estou ao tanto dos artistas que 
traballaron por encarga do INC, pero 
neste caso, o tal Cárdenas e, principal-
mente, que o aconsellou, ben merecen 
unha lembranza de agradecemento 
por parte de todos nós. Por deseñar 
un pórtico diferente de cantos coñe-
cemos, polos textos da parte superior, 
separados pola cruz dos evanxelistas: 

SANTO

San Xaquinciño da illa

dainos un ventiño en popa              +   

pra chegar ao noso porto

que temos a vela rota.

Esta illiña gallega

defensa da nosa ría

e devota a San Xaquín

o pai da

Pormenor do pórtico da igrexa das illas Ons.

Sartego do crego (Deseño de Xurxo Lorenzo, 1934)

Non sei de ningún pórtico onde cam-
pen unha cantiga popular e un texto 
alusivo ao patrón; tal excepcional sin-
gularidade fai desta obra un exemplar 
único e senlleiro entre os galegos. Un 
cruceiro de pedra, coa Virxe do Car-
me no varal, adorna o conxunto da 
igrexa e escola. 

Non se deben deixar as illas Ons sen 
antes baixar ata a praia para ver o 
sartego antropomorfo do illote da 
Laxe do Abade, do Crego ou do Fra-
de (pois por calquera destes tres no-
mes se coñece), onde, segundo a tra-
dición, recibiu sepultura un relixioso 
(monxe, crego ou eremita), que en 
penitencia dos seus moitos pecados 
labrou a tumba na beiramar, só visi-
ble parte do día, no devalo da marea. 
Os séculos e as inclemencias do tem-

po deron conta da tampa que cubría 
os seus ósos, convertidos en po e mes-
turados coa area da praia, mentres a 
súa ánima (quen sabe!) igual é das 
que braman noite e día no Burato do 
Inferno, a entrada do máis alá segun-
do crenza dos veciños, non lonxe de 
onde fica o sartego. 

A igrexa de San Xaquín das illas Ons 
non é unha obra de arte, pero si unha 
pequena alfaia do noso idioma.  



EDITA: Asociación A. IRIMIA				    FEITO EN PAPEL RECICLADO	

MESA DE REDACCIÓN: Daniel López Munoz, Luís Gómez Aldegunde, Pedro Pedrouzo Devesa, Rubén Rivas Vidal, Lidia 
Campos Chan, Manolo G. Turnes, Lines Salgado Iglesias, José Antonio Martínez. Tlf. 986 10 49 45.

COLABORADORES: Xosé Chao Rego, Victorino Pérez Prieto, Xosé Antón Miguélez, Manolo Regal, Alfonso Blanco 
Torrado, Xosé Lois Vilar, Marta Sopeña, Gumersindo Campaña, Tareixa Ledo, Moisés Lozano, Clodio González Pérez, Antón Martínez 
Aneiros, Sara Paz Quiñones, Manuel Pérez Blanco, Xabier Blanco, Bernardo García Cendán, Valentina Formoso Gosende, Celia Castro 
Ojea, Xerardo Castedo Valbuena, Engracia Vidal, Francisco Xabier Martínez Prieto, Fernando Veiga, Antonio Pinto Antón, Bea Cedrón 
Vilar, Mariano Guizán Sánchez, Carmen Soto, Rubén Aramburu, Carme Soto, Marisa Vidal e Xan Guillén.

Corrección lingüística: Lidia Campos Chan, Luís Aldegunde.

SUBSCRICIÓNS: Apdo. 980 - 15705 Santiago de Compostela. Telf.: 655 028 253

Subscricións: ordinaria: 24 Euros. de Apoio: 36 Euros.   Correo electrónico - irimia@wanadoo.es	

CONTA: Caixa Galicia, CC/2091-0349-45-3040005822 - Urbana, nº 8 - Santiago / BBVA  0182-0267-15-0207905484

DEPÓSITO LEGAL: C-1417-81   Tirada: 1.300 exemplares 	 DESEÑO E MAQUETACIÓN: Ninfa, Riveiro, Martínez    

IMPRIME: Artes Gráficas LITONOR S.A.L.	 DISTRIBÚE: IMPACTA 

EDICIÓN ELECTRÓNICA: http://www.vieiros.com/canais/26/canal-irimia

R E V I S T A  Q U I N C E N A L  D E  C R E N T E S  G A L E G O S

A terra vai dando froito por si mesma  

Coordinadora Galega de Equipos de Normaliza-
ción e Dinamización Linguística, 

Queremos galego,

Cambia Galicia, 

Prolingua, 

A Mesa pola normalización linguística,

Blogues pola lingua,

eu.gal,

Blogaliza,

Benfalado,

Bienio Irmandiño,

Cómpre sumar a prol da lingua
Irimia, 

Manifesto: Galego, patrimonio da Humanidade,

Ciberirmandade da fala,

Real Academia Galega,

Galiza Indymedia,

A.C. Fontaira,

Queremos galego,

Cabozo, rede social,

Consello da cultura galega,

Manifesto pola hexemonía social do galego,

Manifesto dos cientí�cos galegos no exterior,

chuza,

galipedia,

etcétera, etcétera, etcétera.

Cartas 

Diríxome a vostedes sen saber con exactitude se é o lu-
gar exacto no que debo facelo. Prégolles e agradézolles 
que, caso de non ser así, reenvíen este meu correo a quen 
proceder. 

Escríbolles para darlles conta do meu pesar polo escaso 
agarimo que, nalgunhas parroquias onde teoricamente 
existe a posibilidade, se dispensa á liturxia na lingua da 
nosa terra, o galego. Recoñezo e agradezo que non é así 
en todos os casos, que nalgúns son moitos os esforzos que 
se fan nesa dirección e que existe a vontade comunitaria 
de usar o idioma de noso. 

Porén, poñolles como exemplo o caso concreto da parro-
quia de San Nicolás da Coruña, onde teoricamente existe 
unha celebración dominical en galego, a das 13.30 horas. 
Pois ben, tal celebración durante todo o tempo de verán 
(xa desde o mes de xuño até hoxe mesmo que lles escribo) 
pasa a celebrarse en castelán, ao igual que todas as outras 
misas do domingo, sen que se saiba moi ben por que. Po-
dería ser, sabendo da organización de horarios diferentes 
para o tempo de verán e o tempo de inverno, que a misa 
en galego se celebrase só neste último e que así se especi-
ficase, para que cando menos así o soubesemos os fieis. 

Pois resulta que non: que ao comprobar o calendario, visí-
bel na propia igrexa parroquial e tamén na prensa escrita, 
vexo que non existe tal especificación estacional e que a 
celebración das 13.30 dos domingos é sinalada como “en 
galego”. 

Comentado o caso con outras persoas da comunidade, 
non existe unha razón pública para explicar porque no ve-
rán desaparece a liturxia en galego da parroquia sinalada, 
porén a “sospeita” de que se fai así ao entenderse que “no 
verán vén xente de fóra do país (ou podería que viñese)” 
que “pode ser” que non entenda a liturxia en galego. 

Direilles que me parece moi ben que se respecte o dereito 
das persoas foráneas, visitantes da nosa cidade e da nosa 
terra, a escoitaren misa de maneira que a entendan ben. 
Mais, que pasa durante todo o tempo do verán co meu 
dereito e co doutras moitas persoas que preferimos escoi-
tala na lingua que decote usamos? Neste caso, os dereitos 
das persoas castelanfalantes (ou que non séndoo, prefiran 
ouvir misa en castelán) vénse de abondo garantidos, e 
até diría que sobreprotexidos, polo feito de que todas as 
outras misas do domingo, tanto de mañá como de tarde, 
xa son integramente en castelán, o mesmo en San Nicolás 
que nas parroquias veciñas, espacialmente moi próximas 
(Santo André ou San Xurxo, por exemplo). 

Poucas misas hai en galego arestora na cidade da Coruña 
e algunhas foron desaparecendo ou resisten unicamente 
por vontade dalgunhas parroquias e as súas comunidades, 
o mesmo que o uso da nosa lingua na actividade pastoral 
e na catequese dos máis novos. En toda a zona centro da 
Coruña a misa de San Nicolás das 13.30 é a única que se 
oficia en galego, xunto coa das 11 horas na igrexa de María 
Auxiliadora dos Salesianos. Eu non participo na liturxia 
da parroquia que me corresponde pola imposibilidade de 
conquerir -malia os intentos -ao menos unha misa sema-
nal na miña lingua, de entre todas as que se celebran, que 
son bastantes. 

Quixera cando menos que esta miña reflexión axudase a 
mudar esta situación e sirva, cando menos, para corrixir a 
disfunción da que lles informo. 

Este correo electrónico é tamén enviado á Secretaría Xe-
ral de Política Lingüística da Xunta de Galicia, así como 
ao servizo “A Liña do Galego” da Mesa pola Normaliza-
ción Lingüística. 

Reciban un cordial saúdo,

Francisco Xosé Rei Garcíaw

Vexo nenos que se agochan detrás das per-
nas de seus pais por vergoña ante o desco-
ñecido. Vexo adolescentes sen saber onde se 
meter ante o bico da nai na porta do institu-
to. Sei das miñas vergoñas das que non me 
gusta falar. A vergoña, aprendida moi cedo, 
acompáñanos sen pausa. “Sexamos realistas, 
pidamos o imposible”, berraban no 68. Unha 
proclama que para moitos é a constatación 
dun fracaso, sobre todo nun momento no que 
nos mobilizamos para poder manter dereitos 
máis que propor a utopía. Porque esta última 
amola, mesmo nos ridiculiza. Demostremos 
que xa medramos e que a vergoña non nos 
impide avanzar polo camiño.

José A. Martínez

A
 C

LA
V

E

Iericó é un verxel na xeografía de Palestina. Un entorno verde, cun clima suave, entre a dura meseta de Xudá 
e o mar Morto. Non ver toda esta beleza gratuíta, que a natureza regala sen descanso todos os días, é unha 
desgraza. Por iso aquel home era desgraciado. Estaba a pedir porque aínda que non lle faltaba todo, si lle fal-
taba o máis importante: ollos para recoñecer a beleza, corazón para darse conta da riqueza que o arrodeaba 
todos os días.
...E berra, porque non soporta que os demais vexan e el non. E chega dando brincos onde Xesús, a pedirlle 
que o libere da súa cegueira. 
Nós tamén estamos en tempos de cegueira. Metidos nunha máquina de consumo famenta que non nos deixa 
ver o que está a suceder cerca de nós, nas nosas casas, entre a nosa xente... Fainos falla volver a ver os 
pequenos detalles que fan a vida máis alegre e levadeira: un mantel posto na mesa, a torta de galletas que 
fai a avoa, facer un aloumiño a alguén que queres... Fai falla pararse por un momento na beira dos camiños 
da nosa vida e poñernos a berrar que queremos ver, que alguén teña piedade de nós e nos faga reparar nas 
cousas pequenas. Igual para iso nos teremos que desprender de “mantos” que nos abafan e non nos deixan 
gozar do cotián, mesmo do rutineiro. 
Francisco, aquel home santo de Asís, dicía que a pobreza fai medrar ás persoas por dentro e que a riqueza 
fainos aparvar. É probable que teña razón. Igual poderiamos aproveitar estes tempos de crise para irnos deca-
tando do pouco que precisamos para ser felices e completos (maila que a máquina do consumo se emperre en 
dicirnos o contrario). Vai sendo hora de aprender a vivir co pouco e co próximo. E se isto acadamos, bendita 
crise que nolo fixo ver!!

Marisa de Corme

DOMINGO 25 DE OUTUBRO. 
30º DOMINGO DO TEMPO ORDINARIO
Mc 10, 46-52
Naquel tempo, ao saír Xesús de Iericó cos seus 
discípulos e outra moita xente, o fillo de Timeo, 
Bartimeo, que era cego, mendigaba sentado 
a carón do camiño. Oíndo que pasaba Xesús 
o Nazareno, púxose a gritar e a dicir: “Fillo 
de David, Xesús, ten piedade de min! “Moitos 
reprendíano para facelo calar, pero el gritaba 
aínda máis alto: “Fillo de David, ten piedade de 
min!” Xesús detívose e dixo: “Chamade por el”. 
Chaman entón polo cego e dinlle: “Veña, ér-
guete, que te chama!” El, deixando o seu man-
to, veu dando brincos ata onde estaba Xesús. 
Este preguntoulle: “Que queres que che faga?” 
O cego respondeulle: “Mestre, que volva ver”. 
Xesús díxolle: “Vai; a túa fe salvoute”. E no intre 
comezou a ver, e seguíao polo camiño. 

Falando da lingua  Brotes verdes
Lidia e Valentina

O Fachineiro  da lingua
Prietas las lenguas!

Hai un par de semanas podíase nun artigo 
case haxiográfico que pormenorizaba as 
bondades do novo lehendakari o seguinte: 
“vamos a fomentar el eusquera, pero los pa-
dres tienen derecho a decidir en que lengua 
quieren escolarizar a sus hijos”. Este é o mes-
mo home que no seu discurso de investidura 
se comprometue a derrogar “de inmediato” 
varios artigos dos decretos que establecían 
o euscara como lingua vehicular. Tamén 
engade que van “asegurar el bilingüismo y 
avanzar hacia el trilingüísmo”. E pensou este 
fachineiro: hmmm, de que me soa iso? O ar-
tigo detallaba o caso de profesores que saían 
chorando das súas clases porque só podían 
tatexar en vasco a súa materia e o articulista, 

moderado, apostilaba que se a un pianista 
lle cortan as mans non se pode agardar que 
siga tocando igual ca antes. Nada se di de 
que no País Vasco hai un sistema educativo 
en castelán, outro bilingüe e outro en vasco, 
como tampouco se di que ao profesorado se 
lle concedía un ano sabático, de formación 
en euscara para aprendelo. A ideoloxía de 
fondo é sempre a mesma: os recursos que se 
destinan ás linguas periféricas é coma tirar 
cos cartos, marxínase o castelán, hai falta de 
liberdade... Un argumentario calcado para 
todas as comunidades con lingua propia no 
que é doado traducir o que queren dicir con 
iso de “vamos a fomentar la lengua, pero...”.

A.Q.

E seica xa estamos no outono, no 
outono porque rematou o verán e 
despois virá o inverno, e no outono, 
no mes de outono, o que está despois 
de setembro e antes de novembro; si, 
tamén se lle pode chamar outubro. E 
aquí andamos entre follas que caen e 
gamas de ocres, menos horas de luz e 
máis de noite, que xa se lles coñece 
aos días�, máis aínda cando atrasen a 
hora porque seica se aforra enerxía� 
Aforro é a palabra máis empregada 
nestes tempos de crise, que non só é 
económica, tamén de identidade! 

Aquí xa ninguén saben quen é, onde 
está e a onde vai e nós queremos re-
cordar que un pobo sen lingua é un 
pobo sen cultura, un pobo sen lingua 
é un pobo morto, un pobo sen lingua 
non é nada. E nós non somos pobo? 
ou non queredes selo? Nós as dúas si. 
Por iso asistimos con moita ilusión o 
pasado día 3 de outubro á presenta-
ción da plataforma Prolingua, e non 
nos decepcionaron os organizadores 
do acto, conseguiron emocionarnos e 
pincharnos con enerxía positiva, que 
é o que nos fai falta. E agora ademais 
lucimos un pin precioso que nos de-

ron alí e que ten un significado moi 
clariño: orgullo de ter unha lingua de 
noso e orgullo de que o galego sexa 
a nosa lingua... E debe levalo quen 
ame ao galego, aínda que non o fale. 
Se queredes máis información sobre 
este movemento, non tedes máis ca 
ir á rede, á súa páxina (www.prolin-
guagalega.org) e alí atoparedes des-
de un manifesto que asinar ata unha 
morea de artigos que se deben ler. E 
cando recibades este número quizais 
aínda non pasase o 18 de outubro e 
esteades a tempo de acudir á convo-
catoria de manifestación en Compos-
tela da outra plataforma que se vén 
de crear tamén nos últimos tempo: 
Queremos galego (www.queremos-
galego.org). Nesta páxina tamén vos 
podedes adherir á iniciativa e infor-
marvos dos pasos que se están dando 
para parar este ataque e derribo ao 
que nos están sometendo.

E para non nos agobiar, mentres es-
peramos a participar en todo o que 
poidamos para defender o noso, imos 
comendo unhas castañas e facendo 
bos magostos e preparando o Samaín, 
que non só de loita vive o home!




